
   Хĕвел пулмарăн эсĕ маншăн.

Эс пултăн уйăх.

Çутатсан та ăшăтайманшăн

Сана ман урăх

Курас килмест текех, савниçĕм.

Санран чун писрĕ.

Куçусенче çиçсен те çиçĕм,

Ман чунăм сисрĕ

Эс пулнине ют çын çеç маншăн.

Сап-сарă çӳçĕ

Вĕлкĕшсен те çилпе ачашшăн,

Куллу сан йӳçĕ.

Эс панулми пулсан, эс — шаннă.

Тути çук темшĕн.

Ăш туйăму чунра арканнă.

Ма-ши? Мĕскершĕн?

Ниме тăман çын-шим эп саншăн?

Чунра — йӳç турăх.

Каçар мана курнăçайманшăн

Санпа эп урăх!

  